
das commissis innumera execrabilia pericula animarum, 
personarum et rerum et diversa scandala in Dei ecclesia, 
quod dolenter referimus, sunt suborta et maiora presu­
muntur futuris temporibus, que ad plenum dici nequeunt 
vel conscribi, certitudinaliter suboriri, que submoveri non 
possunta, nisi utraque potestas contenta sit suis iuribus et 
conswetudinibus hactenus observatis et reformentur eab, 
que una contra aliamc attemptavit. Sanctitati vestre cum 
omni devotione et in modum quem possumus meliorem et 
humiliorem referimus bono zelo, quod super premissis et 
ad consulendum et providendum sacrosancto Romano im­
perio, cuius iura, honores, bona, libertates et consuetudines 
prostata iacent, et a diversis personis ecclesiasticis et se­
cularibus sunt et fuerunt hactenus in grave preiudicium 
dicti inperii invasa, occupata et multipliciter conculcata, 
XV. die mensis Iulii, anni XXXVIII.d in Reinsee super 
alveo Reni, ubi principes electores super negotiis inperiif 
tractandis convenire consueverunt ab antiquo, cum aliis 
omnibus principibus electoribus imperii in unum fuimus 
congregati, et diversis deliberationibus et consiliis premissis, 
sicut divine gratie placuit, omnes unanimes fuimus et nullo 
penitus discrepante pro defensione et recuperatione iurium, 
honorum, bonorum, libertatum etg consuetudinum sacri Ro­
mani inperii ac totius christianitatis, ad cuius regimen et 
defensionem idem inperium principaliter ordinatum dino­
scitur, disposuimus et ordinavimus pro nobis et successori­
bus nostris et firmavimus iureiurando per sacramenta cor­
poraliter a nobis et omnibus coelectoribus nostris prestita: 
quod iura, honores, bona, libertates et consuetudines dicti 
inperii et nostra, nobis racione inperii et electionis in in­
perioh competentia ex consuetudine vel de iure manu­
teneamus, defendamus et illibata conservemus toto posse 
et viribus nostris contra omnes homines cuiuscunque pre­
eminentie, dignitatis seu status existant. Et quod hoc non 
obmittamus propter aliqua pericula rerum et personarum 
aut precepta, mandata et processus, per quemcunquei et 
in quemcunquek modum et formam prolati sint vel in 
antea proferantur contra inperium et nos vel coelectores 
nostros, per que dicto inperio ac nobis et coelectoribus

a) ‘possint’ L. b) Fehlt P. c) ‘alteram’ L. d) ‘a. XXXVIII’ 
fehlt L. e) ‘Rense’ L. f) ‘in unum fuimus congregati’ setzt zu L, 
aber wieder durchstrichen. g) Fehlt P. h) ‘nobis Romani imperii in 
electione in inperio’ P; richtig in L. i) ‘quidcunque’ L. k) ‘quos­
cunque’ L.

